
 Integréiere mer dat an eis national Teststrate-
gie? An dass ee sech dofir déi néideg Zäit gëtt. 
Och fir de Kassensturz ze maachen. Dat ass elo 
puermol gesot ginn.
Effektiv, et war eng ambitiéis Capacitéit uge-
duecht. Déi ass net ganz ausgeschëpft, soudass 
mer dës Zäit dorobber setzen, fir eeben ze eva-
luéieren: Wou si mer drun? Wat bleift iwwreg?, 
fir ze kucken, wat een och do nach vu Sputt 
behält.
Wéi gesot, et ass kee Lach tëschent deenen 
zwou Phasen. Mir hunn Testcapacitéit, och 
ganz vill Testcapacitéit, och ouni deen doten. 
Dat war esou geplangt. A mir hunn och e 
Plang fir déi Wochen. Mir si jo elo och amgaan-
gen, eng ganz Rei Betriber ze testen, Secteuren 
ze testen. Bon, ech ginn net méi op den Detail 
an, mir hu schonn e puermol hei presentéiert, 
wat leeft. Et ass net esou, wéi wa mer elo 
 iergendwou e Stillstand hätten, loin de là!
Da géif ech och eng Kéier just wëllen drop 
zréck kommen: Et gëtt vill vu Couloirsgespréi-
cher an der Santé hei geschwat. Ech kann Iech 
soen, an de Couloirë vun der Santé, do war vill 
lass iwwert déi lescht Méint, well do huet 
d’Cellule de crise getaagt an ënner anerem 
hate mer en Aarbechtsgrupp ronderëm dee 
 Fuerschungsprojet, wou mer vum éischten Dag 
un zesummegeschafft hu mat de Kolleegen aus 
dem  Fuerschungsministère. Do souze mer ganz 
oft zesummen. Et war e Comité de pilotage, 
wou eis Leit gemeinsam drasouzen. An ech 
souz och selwer do mat um Dësch. Also, wéi 
gesot, dass do iergendwou Reiwereie waren, 
dat wëll ech wierklech hei vu mer weisen.
Au contraire, ech erënnere mech nach ganz 
gutt, wéi dee Projet besigelt ginn ass, dass de 
Claude Meisch an ech nach eng Kéier telefo-
néiert hunn. Et war net einfach, esou eng Deci-
sioun ze huelen, esou vill Suen ze engagéieren, 
mee mir hunn eis eng Kéier an d’A gekuckt a 
mir hunn eis gesot: Mir maachen dat, fir dass 
mer schnell derbäi sinn an déi Testcapacitéit 
kréien, mat allem, wat mer do duerno matge-
maach hunn.
Et ass jo ganz vill a Fro gestallt ginn, dass mer 
dat esou schnell decidéiert hunn. Mee jiddefalls 
hu mer dat zesumme gemaach! Dat ass alles, 
wat ech Iech kann dozou soen.
Dann, réckbléckend op déi Phas ... Nach net 
grad réckbléckend, si ass nach net op en Enn. 
Mee déi Phas, déi elo op en Enn kënnt, vun där 
ass gesot ginn: „Pleiten, Pech und Pannen.“ 
Ma ech géif éischter soen: « Incroyable, mais 
vrai », well wéi dee Projet annoncéiert ginn ass, 
hu vill Leit driwwer gelaacht, vill Leit hunn iw-
werhaapt net dru gegleeft, dass mer dat géife 
stoe kréien, well et en extreem ambitiéise Pro-
jet war.
Mir hu missen dat Material erbäikréien, déi 
 Logistik erbäikréien. An et huet geklappt! Lëtze-
buerg huet et hikritt! Nennt mir emol ee Land, 
wat an esou kuerzer Zäit esou eng ambitiéis 
Strategie en place gesat huet! Dat gitt Der 
wierklech sichen. Also, Lëtzebuerg ass do 
 exemplaresch. A fir mäin Deel sinn ech immens 
stolz op dee Projet. Et ass net mäin direkt als 
Santé, mee jiddefalls all déi Acteuren, déi do 
bedeelegt waren, déi hu wierklech Onméig-
leches geliwwert, fir dat doten un d’Stoen an 
un d’Dréien ze kréien, mat deem ganze Succès, 
deen de Projet entre-temps huet. Ganz vill Län-
ner interesséiere sech fir dee Projet. Mir hunn 
Dag fir Dag Ufroen aus dem Ausland, wou Leit 
Detailer dozou wësse wëllen.
Et ass e Projet, dee fir ganz vill Opmierksam-
keet gesuergt huet an eisem Land u sech, elo 
ofgesi vun deem klenge Revers, deen elo 
 zustane komm ass, wou een e bëssen an d’Ge-
spréich geréit, mee ganz vill Positives bruecht 
huet an d’Land an e ganz gutt Liicht gestallt 
huet, well mer genau dat maachen, wat inter-
national recommandéiert ass a wou jiddweree 
frou wär, wann en déi Capacitéit haut hätt.
Déi aner Länner schaffen drun, dat opzebauen. 
Mir haten et matzäit stoen. An ech sinn och 
 iwwerzeegt, dass dat dee richtege Wee war.

De Kassensturz, wéi gesot, ass amgaangen. Fir 
déi Zäit elo tëschent deenen zwee Projete sollte 
mer u sech, an dat war esou geplangt an och 
annoncéiert, mat eiser normaler Teststrategie 
weiderfueren. Vu dass mer awer iwwert déi 
lescht Wochen e relativ onerwaarte staarken 
Ustig hate vun Neiinfektiounen, ass et eis wich-
teg, elo eeben d’Zousazcapacitéit dach ze 
 garantéieren. Dat maache mer am Kader vun 
deem, wat d’Gesetz eis erlaabt, fir wierklech en 
Zousazkontrakt nach ze maachen. Dat sinn 
Aarbechten, déi elo amgaange sinn.
Wéi gesot, fir d’éischt de Kassensturz, dass mer 
wëssen, wou mer dru sinn. Da si mer prett, fir 
ze kontraktéieren. A mir wäerten dat selbstver-
ständlech am Respekt vun der Gesetzgeebung 
maachen, déi fir Marchéë spillt an déi eis eeben 
och eng Rei Méiglechkeete gëtt, fir esou Ral-
longen zu Marchéen ze maachen. Dat fir juste-
ment an dëser ganz kritescher Zäit, wou d’In-
fektiounen eropginn a wou mer nach net 
 kënnen ofgesinn, wéi dat evoluéiert iwwert déi 
nächst Wochen, dass mer do beschtméiglech 
preparéiert si mat enger gréisstméiglecher 
 Flexibilitéit a Capacitéit, fir kënnen do ze tes-
ten, wou et muss sinn.
Ech géif Iech haut bieden, dëse Projet ze stëm-
men. Déi Teststrategie, déi mer hunn, ass e 
weesentleche Bestanddeel an eisem Kampf, an 
eiser Lutte géint de Virus. Mir brauchen déi 
Testcapacitéit. Dat ass dat, wou mer drop mi-
séiert hunn. Mir sinn och iwwerzeegt, dass dat 
dee Bausteen ass, deen eis och iwwert déi 
nächst Wochen a Méint wierklech wäert hëlle-
fen, iwwert de Bierg ze kommen, dat zesumme 
mam Tracing.
An ech géif do och nach ganz gären eng Kéier 
ënnersträichen, et ass vill driwwer geschwat 
ginn. Ech hunn de Moien iergendwou héieren 
oder gelies, mir hätten en „aveu de faillite“, 
wat eis Capacitéit vum Tracing ugeet. Dat ass 
absolutt net richteg! Et ass net dat, wat ech de 
Moie gesot hunn. Au contraire! Och do hu mer 
bannent kierzester Zäit wierklech de Service 
vun 0 op 100 eropgefuer mat Leit, déi Dag fir 
Dag bäikommen, wou mer au fur et à mesure, 
wa mer Besoinen hunn, och Leit fannen, déi 
forméiert ginn, déi am Asaz sinn.
An och wa mer wärend zwee, dräi Deeg selwer 
Angscht haten, well mer selwer iwwerrumpelt 
gi si mat all deenen Zuelen, hu mer déi Saach 
awer elo erëm wierklech am Grëff, soudass ech 
wierklech vu mer weisen, dass do en „aveu de 
faillite“ wär. Nee, mir hunn och do gewisen, 
dass mer schnell kënne reagéieren, dass mer zu 
Lëtzebuerg Leit fannen, déi ganz schnell aus 
anere Verwaltungen op d’Plaz bei eis kommen, 
soudass een och do kann optimistesch bleiwen, 
dass mer dat, wa mer Adaptatioune musse 
maachen um Niveau vum Personal, och nach 
weiderhi gestäipt wäerte kréien.

 Plusieurs voix.- Très bien!
 Mme Paulette Lenert, Ministre de la 

Santé.- Voilà! Dat war et, wat ech zum Projet ze 
soen hätt. Ech wier ganz frou, wann Der géift 
derfir stëmmen. Dofir sidd Der haut hei an dat 
ass eng gutt Saach.
Merci!

 Plusieurs voix.- Très bien!
 M. Fernand Etgen, Président.- Merci vill-

mools der  Gesondheetsministesch, der Ma-
damm Paulette Lenert. D’Diskussioun ass elo 
ofgeschloss.
Mir kommen elo zum Ofstëmmen iwwert de 
Projet de loi 7628. Den Text steet am Do-
cument parlementaire 76283.
Vote sur l’ensemble du projet de loi 7628 et 
dispense du second vote constitutionnel
Fir d’éischt de Vote électronique fir déi perséin-
lech Stëmmen.
Da maachen ech den Appel nominal fir déi, déi 
wëllen e Vote par procuration ofginn.

August wäert ulafen, soudass mir absolutt kee 
Problem domadder hunn. Et ass an déi Rich-
tung, wuer et sollt goen, an et ass notamment 
fir esou e Besoin, wou mer wëllen déi Testcapa-
citéit eropfueren.

 Une voix.- Très bien!
 M. Fernand Etgen, Président.- Ass nach 

een, deen d’Wuert zu der Motioun wëllt ergräi-
fen?

 Une voix.- Nee.
Vote sur la motion 1

 M. Fernand Etgen, Président.- Kënne mer 
iwwert dës Motioun ofstëmmen? Kënne mer à 
main levée ofstëmmen?
(Assentiment)
Wie mat dëser Motioun averstanen ass, deen 
hieft d’Hand an d’Luucht.
Wien ass dergéint?
Wien enthält sech?
Domat ass dës Motioun eestëmmeg ugeholl.

 Une voix.- A!

8. 7576 - Projet de loi portant modi-
fication :

1° de la loi modifiée du 21 mai 1999 
concernant la fonction de candidat 
dans les carrières enseignantes de 
l’enseignement postprimaire ;

2° de la loi modifiée du 22 juin 1963 
fixant le régime des traitements des 
fonctionnaires de l’État ;

3° de la loi modifiée du 30 juillet 
2015 portant création d’un Institut 
de formation de l’Éducation natio-
nale

 M. Fernand Etgen, Président.- Als leschte 
Punkt um Ordre du jour vun haut hu mer de 
Projet de loi 7576 iwwert d’Candidats sursi-
taires. D’Riedezäit ass nom Basismodell festge-
luecht. An ech ginn d’Wuert un de Rapporteur 
vun dësem Projet de loi, den honorabelen Här 
André Bauler. Här Bauler, Dir hutt d’Wuert.
Rapport de la Commission de l’Éducation 
nationale, de l’Enfance, de la Jeunesse, de 
l’Enseignement supérieur et de la Recherche

 M. André Bauler (DP), rapporteur.- Merci, 
Här President. Léif Kolleeginnen a Kolleegen, 
de Claude Haagen, d’Martine Hansen a meng 
Wéinegkeet gehéieren nach zu där Genera-
tioun, déi eng Dissertatioun huet misse schrei-
wen, fir Professer am Lycée ze ginn.
(Brouhaha)
De Claude huet sech mam Theema vun de 
 Reassurancen am Grand-Duché befaasst, 
 d’Martine mat dem Sujet Methodik an Didaktik 
an de Fächer vun der landwirtschaftlecher 
 Betribsléier an der Agronomie op der Orientéie-
rungsstuf vum Lycée technique agricole, dat op 
241 Säiten. An ech selwer hat de Sujet vun den 
horizontale Kooperatiounsfongen an der euro-
päescher Industrie erausgesicht, dat mat 
 besonneschem Bléck op d’Konkurrenzrecht.
(Interruptions diverses)
Jo, …

 M. Sven Clement (Piraten).- Wat war 
dann d’Nott, Här Bauler?

 M. André Bauler (DP), rapporteur.- Jo, dat 
waren nach Zäiten!

 M. Sven Clement (Piraten).- Wat war Är 
Nott, Här Bauler?

 M. André Bauler (DP), rapporteur.- De 
Stage pédagogique ass iwwer dräi Joer gelaf …
(Interruption)

… an d’Dissertation scientifique huet misse 
 virun dem prakteschen Exame virun engem 
Jury verdeedegt ginn, also um Enn vum zweete 
Joer Stage. Dat war zimmlech stresseg. An de 
Claude, d’Martine a meng Wéinegkeet hunn 
duerfir etlech Schoulvakanze reservéiert. Dir 
gesitt, eis dräi ass d’Zäit schonn deemools net 
laang ginn.

Ee vu menge Beruffskolleegen an der Biologie, 
deen am Martine sengem Alter ass, hat sech fir 
d’Dissertatioun d’Theema vun de „Carabides“, 
op Latäin „coleoptera“, erausgesicht. Do 
goung et ëm eng Zort Käfer, déi an eise Lëtze-
buerger Bëscher, méi prezis an de Forêts semi-
naturelles ronderëmkrabbelen, deenen hiert 
ekologescht Ëmfeld an hir Biogeografie hien 
analyséiert a beschriwwen huet. Sou hat dee 

Le saviez-vous ?

Appel nominal (votes par procuration)
Domat ass dëse Projet eestëmmeg mat 60 
 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp (par M. Georges Mischo), MM. 
Emile Eicher, Félix Eischen (par M. Paul Galles), 
Paul Galles, Léon Gloden (par M. Marc Spautz), 
Jean-Marie Halsdorf (par Mme Octavie Modert), 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding (par M. Aly Kaes), MM. Gilles Roth, Marco 
Schank, Marc Spautz, Serge Wilmes (par M. 
 Gilles Roth), Claude Wiseler et Michel Wolter (par 
Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann (par M. Gilles Baum), MM. Pim 
Knaff, Claude Lamberty et Mme Lydie  Polfer ;

Mme Simone Asselborn-Bintz, M. Dan 
 Biancalana, Mmes Tess Burton (par M. Yves 
Cruchten), Francine Closener, MM. Yves 
 Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et  Lydia 
Mutsch ;

Mme Semiray Ahmedova (par Mme Josée 
 Lorsché), MM. Carlo Back, François Benoy, Mmes 
Djuna Bernard, Stéphanie Empain, Chantal Gary, 
M. Marc Hansen, Mme Josée Lorsché et M. 
Charles Margue ;

MM. Jeff Engelen, Gast Gibéryen, Fernand 
 Kartheiser et Roy Reding ;

MM. Sven Clement et Marc Goergen ;

MM. Marc Baum et David Wagner.

Freet d’Chamber d’Dispens vum zweete Vote 
constitutionnel?

(Assentiment)
Motion 1
Da kéime mer zur Motioun, déi vum Här Sven 
Clement vun de Piraten deposéiert ginn ass. 
Här Clement, als Auteur vun der Motioun hutt 
Dir d’Wuert.

 M. Sven Clement (Piraten).- Merci, Här 
President. Ech maachen et ganz kuerz. Ech 
wollt just nach eng Kéier op déi zwee Invitten 
agoen.

Dat eent ass, de Leit, déi op Lëtzebuerg aree-
sen oder um Retour aus dem Ausland sinn, 
d’Méiglechkeet ze bidden, fir sech gratis am 
Kader vum Large-Scale-Testing testen ze loos-
sen. Ech hu mech elo grad beléiere gelooss vun 
der Madamm Ministesch, datt deen Term elo 
ze ersetze wär, Large-Scale-Testing. Dat géife 
mer natierlech maachen.

A falls et e Problem gëtt mat de Leit, déi aree-
sen, do ass et eis wichteg, an der Motioun 
drop hinzeweisen: Leit, déi fir eng länger Dauer 
areesen, also net een, dee fir een Dag oder fir 
fënnef Deeg zu Lëtzebuerg ass, mee fir Leit, déi 
sech méi wéi zwou Wochen zu Lëtzebuerg 
ophalen, fir deementspriechend d’Infektiouns-
ketten ze briechen.
Ech sinn do ganz gäre bereet, falls do eng gutt 
Textpropositioun vun de Kolleege kënnt, déi 
soss net kéinte matstëmmen, ganz gären déi 
Modifikatioun och ze maachen.
An dann natierlech déi Testcampagne och ze 
promouvéieren, datt mer de Leit wierklech 
d’Méiglechkeet ginn, dat och wouerzehuelen. 
An optimalerweis geet dat jo deelweis iwwert 
d’Reesveranstalter, fir deenen och un d’Häerz ze 
leeën, och wann et Selbstfahrerreise sinn, och 
wann et Busreese sinn, déi eeben net op der 
Gare oder um Findel ukommen, fir de Leit do 
d’Méiglechkeet ze ginn, sech testen ze loossen.

 M. Mars Di Bartolomeo (LSAP).- Et ass 
souwisou esou virgesinn.

 M. Sven Clement (Piraten).- Här Di 
 Bartolomeo, et stee t souguer an der Motioun 
am zweete Considerant, datt et am Projet de 
loi, dee jo elo eestëmmeg gestëmmt gouf, …

 M. Mars Di Bartolomeo (LSAP).- Jo.
 M. Sven Clement (Piraten).- … virgesinn 

ass, um Flughafen an op der Gare ze testen.
 M. Mars Di Bartolomeo (LSAP).- Dat ass 

och mäi Punkt.
 M. Sven Clement (Piraten).- Dat ass ee 

vun de Consideranten. An ech mengen, dofir 
sollte mer dat Ganzt méi breet maachen. Dat 
ass e bëssen d’Propos, déi dës Motioun mécht.

 M. Fernand Etgen, Président.- Merci, Här 
Clement.

Wie wëllt d’Wuert zu dëser Motioun ergräifen? 
D’Madamm Ministesch.

 Mme Paulette Lenert, Ministre de la 
Santé.- Jo, merci. Dat ass effektiv de Sënn an 
Zweck vun enger vun den Achse vun deem 
Deel do vun eiser Teststrategie, déi dann ab 



www.chd.lu858 www.chd.lu858

SÉANCE 57 MARDI 21 JUILLET 2020

queesch duerch eis Regioun, dacks op deene 
koppegste Plazen an deene krommsten Häng 
Formolfalen opgestallt, fir um Terrain, matzen 
an eise Bëscher d’Verhale vun de Carabides ze 
studéieren. E Risenopwand iwwer en déckt 
Joer, ouni déi theoreetesch an analytesch Aar-
becht um Schreifdësch an ënnert dem Mikros-
kop. Do gesitt Der emol, wat eiseree sech déi 
Zäit geplot huet, fir um Enn Lycéesproff dierfen 
ze ginn!

Léif Kolleeginnen a Kolleegen, 1999 ass de 
Stage pédagogique reforméiert ginn. Vun do u 
konnt een d’Dissertatioun no de prakteschen 
Exame schreiwen an et konnt een tëscht enger 
wëssenschaftlecher an enger reng pedagoge-
scher Aarbecht wielen. Do koum also schonn 
eng éischt Ouverture a Richtung Didaktik, Pe-
dagogik an Analys vum Schoulsystem.

Ech verweisen zum Beispill op déi pragmatesch 
a séier interessant Aarbecht vun eisem Kolleeg 
Georges Mischo aus dem Joer 2008, déi en 
 typeschen Travail de candidature war, dëst  
 ënnert dem Theema „Die Sportart Lacrosse: 
eine Ergänzung zum Luxemburger Sekundar-
sportunterricht“.

 Une voix.- Très bien!
 M. André Bauler (DP), rapporteur.- Dann 

däerf ech och drun erënneren, dass de Minister 
François Biltgen ufangs 2011 per Gesetz all déi 
Leit vum Travail de candidature befreit hat, déi 
schonn en Doktorat an hirem Fach op der Uni 
geschriwwen haten. Dat war logesch, zemools 
wann een den Opwand vun esou enger Aar-
becht betruecht. Schonn deemools gouf fest-
gestallt, dass d’Zuel vun den Enseignanten, déi 
en TC hätte kënnne presentéiere bezéiungs-
weis ofschléissen, relativ héich war, ëmmerhi 
bal 27 % am Joer 2011.
Wéi déi lescht Reform vum Stage mat der 
Schafung vum IFEN komm ass, dunn ass den 
Travail de candidature, esou wéi en 1999 age-
fouert gouf, ofgeschaaft ginn. Mee dat huet 
net de Problem vun deene geléist, déi an der 
fréierer Ausbildung dozou verflicht waren, esou 
eng Aarbecht ze schreiwen. An esou gouf et 
weiderhin eng Rei Candidats sursitaires, déi net 
zum reguläre Proff konnte genannt ginn, well 
se hiren TC nach net presentéiert haten.
Am Joer 1999 gouf, wéi gesot, eng éischt 
 Reform vum Stage pédagogique fir d’Anwäer-
ter op d’Proffekarriär deemools also gestëmmt. 
De Stage gouf deemools vun dräi op zwee Joer 
gekierzt an am Enseignement secondaire gouf 
eng nei Karriär gegrënnt. Soubal ee säi Stage 
no der Période probatoire gepackt hat, koum 
een an d’Karriär vum Candidat à la fonction de 
professeur. Als Candidat hat een dann 18 
Méint Zäit, fir en Travail de candidature, och 
TC genannt, ze schreiwen an dësen duerno 
 virun engem Jury ze verdeedegen. Zu dësem 
Zweck kruten d’Kandidaten d’Recht op eng 
Decharge vu fënnef Stonnen d’Woch. Eréischt 
no der Validéierung vun dësem TC konnten 
d’Kandidaten zum Lycéesproff genannt ginn.
Duerch d’Tatsaach, dass eng grouss Zuel vun 
Enseignanten den TC net geschriwwen oder 
net bestanen hunn oder iwwerhaapt emol kee 
Sujet eragereecht hunn, huet sech eng weider 
Karriär gebilt, nämlech déi vun dem Candidat 
sursitaire. An dëser Karriär hunn d’Enseignan-
ten zwar eng komplett Tâche vun 22 Stonnen 
assuréiert, mee si konnten net vun deene sel-
wechten Aarbechtskonditioune profitéiere wéi 
hir Kolleegen aus der Proffekarriär. Als Candidat 
sursitaire hat een nämlech kee Recht op en A l-
lègement horaire, et huet ee manner verdéngt 
an et ass een och net esou schnell a senger 
 Karriär avancéiert. Soulaang d’Kandidaten hi-
ren TC net gepackt haten, hounge si an dëser 
Karriär fest.
Duerch d’Grënnung vum IFEN an duerch d’Re-
form vum Stage am ëffentlechen Déngscht am 
Joer 2015 huet sech de Parcours fir d’Anwäer-
ter op d’Proffekarriär nees geännert. Zënter 
dem 1. Oktober 2015 brauchen d’Enseignantë 
keen Travail de candidature méi ze schreiwen, 
nodeems se hire Stage pédagogique gepackt 
hunn. Si ginn deemno direkt zum Professer ge-
nannt a brauchen net méi duerch d’Karriär 
vum Candidat ze passéieren.
Dës Ännerung huet allerdéngs eng Diskriminati-
oun tëscht de verschiddene Karriäre vum 
 Enseignement secondaire mat sech bruecht. 
 Duerch d’Reform goufen all déi Enseignanten 
defavoriséiert, déi zum Zäitpunkt vum 1. 
 Oktober 2015 nach an der Karriär vum Candi-
dat festhoungen. Dernieft goufen och déijéineg 
benodeelegt, déi haut nach ëmmer de Status 
vum Candidat sursitaire droen.
Dëse Gesetzesprojet soll dann elo der Diskrimi-
natioun vun de betraffenen Enseignanten en 

Enn setzen, andeems si eng Dispens fir hiren 
Travail de candidature kënne kréien. De Schoul-
ministère proposéiert deemno zwee alternativ 
Weeër, fir kënnen an d’Karriär vum Lycéesproff 
ze kommen:
Éischtens kënnen d’Kandidaten amplaz vum TC 
e sougenannten Travail dans l’intérêt de l’édu-
cation nationale ofginn. Ënnert der Opsiicht 
vum SCRIPT schafen d’Enseignanten didak-
tescht Material, dat spéiderhi vu verschiddenen 
Acteuren aus dem Lëtzebuerger Schoulsystem 
ka genotzt ginn. Si kënnen entweeder eng Par-
tie vun engem Schoulbuch schreiwen, eng 
Léierapp entwéckelen oder e pedagogeschen 
Internetsite erstellen.
Den Ëmfang vun dëser Aarbecht entsprécht 
 engem Equivalent vun 135 Schoulstonnen. Am 
Kader vun hirer Virbereedung suivéieren d’En-
seignanten ausserdeem eng Formatioun vun 
aacht Stonnen iwwert d’Benotzerrecht an 
d’Ausschaffung vun didakteschem Material.
Déi zweet Alternativ zum Travail de candida-
ture besteet doranner, fir eng gewësse Quan-
titéit un Iwwerstonnen ze leeschten. Déi exakt 
Unzuel hänkt dovunner of, wéini den Enseig-
nant an d’Karriär vum Candidat genannt gouf. 
Dëse Volumen entsprécht engem Equivalent 
vun 190 Schoulstonnen, wann d’Nominatioun 
tëscht dem Joer 2001 an 2006 stattfonnt huet, 
230 Schoulstonnen tëscht dem Joer 2007 an 
2012 an 270 Schoulstonne fir all Nominatioun 
no 2013.
De konkreete Mechanismus gesäit vir, dass all 
Kandidat, deen eng voll Tâche assuréiert, e Kre-
ditt vun 120 Schoulstonne pro Joer zegutt 
huet. Dës Iwwerstonne ginn automatesch op 
säin Zäitspuerkonnt, och CET genannt, iwwer-
wisen. Soubal den Enseignant säi perséinleche 
Seuil un Iwwerstonnen erreecht huet, kann 
hien an d’Karriär vum Lycéesproff wiesselen. 
D’Iwwerstonnen, déi den Enseignant fir d’Dis-
pens vu sengem TC gesammelt huet, ginn 
 allerdéngs net ausbezuelt.
Soulaang d’Kandidaten awer ënner hirem Seuil 
leien, kënne si zu all Moment decidéieren, 
dach nach en Travail de candidature oder en 
Travail dans l’intérêt de l’éducation nationale 
ofzeginn. Dee Moment behale si natierlech 
d’Recht op d’Bezuelung vun Iwwerstonnen, déi 
si bis dohinner op hirem CET ugesammelt 
hunn.
Finalement behalen d’Kandidaten also och wei-
derhin d’Méiglechkeet, wéi gewinnt hiren 
 Travail de candidature ofzeginn. Dëse Projet de 
loi gesäit allerdéngs vir, dass d’Karriär vum 
Candidat a vum Candidat sursitaire den 1. 
 Abrëll 2027 ofgeschaaft gëtt. Ab dësem Datum 
gëtt all Kandidat automatesch zum Professer 
genannt, egal ob hie säin TC oder säin Travail 
dans l’intérêt de l’éducation nationale ofginn 
huet oder genuch Iwwerstonne gesammelt 
huet.
Mam Iwwergang an d’Karriär vum Professer 
profitéieren d’Enseignanten net nëmme vun 
enger Gehaltserhéijung, mee och vun engem 
Recalcul vun hirer Anciennetéit. Am Géigesaz 
zu de Candidats sursitaires hunn déi frësch ge-
nannt Lycéesproffen d’Recht op een Allège-
ment horaire an op verschidden Dechargen.
Am Numm vun der DP kann ech dëse Projet de 
loi nëmme guttheeschen. Ech begréissen dofir, 
datt eise Schoulministère de Candidats sursi-
taires entgéintkënnt an hinnen alternativ Méig-
lechkeeten ubitt, fir an d’Karriär vum Professer 
ze wiesselen.
Fir déi verschidden Avise verweisen ech op mäi 
schrëftleche Rapport. Domat wier alles gesot a 
merci fir Är Opmierksamkeet.

 Plusieurs voix.- Très bien!
 M. Fernand Etgen, Président.- Merci dem 

Här Rapporter André Bauler. An ech ginn  d’Wuert 
direkt un den éischten ageschriwwene Riedner, 
déi honorabel Madamm Martine Hansen.
Discussion générale

 Mme Martine Hansen (CSV).- Merci, Här 
President. Also no esou engem Rapport, men-
gen ech, kann een nëmme verléieren, wann ee 
laang schwätzt. Ech soen dem Rapporter vill-
mools Merci fir säi Rapport.
Wärend där leschter Legislaturperiod sinn eng 
Partie Reforme vum Stage gemaach ginn. Ech 
mengen, déi sinn och am Detail beschriwwe 
ginn. Mat deene Reforme ware mer net aversta-
nen. Mir haten d’IFEN-Gesetz duerfir och net 
gestëmmt gehat. Mir waren awer u sech nach 
manner domadder averstanen, datt nei Onge-
rechtegkeete geschafe gi si fir eeben d’Candi-
dat-sursitairen.
An duerfir hate mer d’lescht Joer och eng Mo-
tioun hei ofstëmme gelooss, fir déi Ongerech-
tegkeeten ofzeschafen. Ech weess net méi, ob 
se ugeholl ginn ass oder net. Mee d’Haapt-
saach: Mir hunn elo e Gesetz. An duerfir wäerte 
mer natierlech dat Gesetz matstëmmen.

Ech soen Iech Merci.
 Une voix.- Très bien! 
 M. Fernand Etgen, Président.- Merci, Ma-

damm Hansen. An da ginn ech d’Wuert weider 
un den Här Sven Clement.

 M. Sven Clement (Piraten).- Merci, Här 
President. Deem ass näischt méi derbäizefü-
gen. Och vu mir dem André Bauler, deen hei e 
magistrale Cours iwwert d’Aarbechte vun de 
Kolleege gehalen huet, e grousse Merci dofir. 
Elo wësse mer wéinstens, datt d’Oppositioun 
eng Kéier ka géint d’Majoritéit Lacrosse spillen. 
An ech freeë mech schonn op dee Match.
Dat gesot, gi mir och eisen Accord.

 M. Fernand Etgen, Président.- Merci, Här 
Clement. An dann huet den Här Kartheiser 
nach d’Wuert gefrot.

 M. Fernand Kartheiser (ADR).- Jo, Här 
President, Dir Dammen an Dir Hären, villmools 
merci. Nom Här Bauler sengem Rapport, men-
gen ech, muss een awer vläicht e puer Wuert 
soen, well wann e Sujet esou brillant virgestallt 
gëtt, dann däerf dat bal net ouni Äntwert blei-
wen.

Ech mengen, et ass esou, datt sech eng grond-
sätzlech Fro stellt, och bei all deenen Aarbech-
ten, déi an der Vergaangenheet gemaach gi 
sinn an der Éducation nationale, mee och an 
anere Verwaltungen. Déi meescht Fonc-
tionnairë vun der Carrière supérieure hu jo 
esou en Travail de fin de stage geschriwwen.

An d’Fro, mengen ech, retroaktiv, wann ech 
Iech nolauschteren, Här Bauler, ass: Wat ass 
 eigentlech mat deenen Aarbechte geschitt? 
Well do ass esou vill gemaach ginn, esou vill 
Wäertvolles an all Beräich, an der Biologie, an 
der Ekonomie an esou weider …

 M. André Bauler (DP), rapporteur.- Also, 
Dir kënnt déi normalerweis bei den Archives 
nationales, dem Staatsarchiv, oder an der 
 Bibliothèque nationale noliesen.

 M. Fernand Kartheiser (ADR).- Jo, 
mee … Dat ass an der Rei. Här Bauler, ech 
zweifelen net un der Qualitéit zum Beispill vun 
Ärer Aarbecht. An ech mengen, datt se nach 
eng aner Verwendung kéint kréien, wéi zum 
Beispill an den Archives nationales drop ze 
waarden, datt ee se erëmentdeckt.

Ech mengen, grondsätzlech ass et esou, datt ee 
vläicht sollt iwwerleeën, wat et un Aarbechte 
gëtt a wat een dofir och kann an engem breede 
Kontext verwenden an net nëmme  vläicht just 
virun engem Jury, an da gëtt eng Aarbecht net 
valoriséiert. Dat ass e bësse schued.

E puer Bemierkungen zum Gesetz. Mir haten hei 
effektiv den 11. Juli eng Motioun gestëmmt. A 
mir haten och als ADR eng Question parlemen-
taire gestallt, dat war am November 2019, fir 
 eigentlech gewuer ze ginn, wat d’Regierung 
wëlles huet.

An do ass eigentlech an där Äntwert op déi 
Question parlementaire d’Trame vun deem be-
kannt ginn, wat haut an deem Gesetz steet. Et 
huet awer gedauert. Mir haten an där Motioun 
- d’Madamm Hansen erënnert sech bestëmmt 
dorunner - gesot, datt mer déi Reform fir 
d’Rentrée 2019-2020 wéilten. Elo kréie mer et 
eigentlech e Joer méi spéit. Mee d’Haaptsaach 
ass, datt déi Diskriminatioun verschwënnt. Et 
sinn eng ronn 600 Leit betraff. An et ass gutt, 
datt déi Saach elo regulariséiert gëtt, och wann 
do nach gewëssen Delaie sinn an esou weider.
Mee et stellt sech awer eng Fro. An déi Fro 
huet och d’Chambre des Fonctionnaires opge-
worf. An dat ass déi heiten: Wa mer wëssen, a 
mir hunn et jo hei iwwer eng Motioun esou 
festgehalen a mir stëmmen et haut an dësem 
Gesetz, datt mer zënter 2015 eng reell Disk ri-
minatioun hunn tëscht deene Candidats sur-
sitaires an deenen, déi dat dann net méi hu 
misse maachen als Examen, da stellt sech jo 
och eventuell d’Fro vum Dedommagement.
An d’Chambre des Fonctionnaires huet déi Fro 
opgeworf a si ass berechtegt. Wann do zwou 
Kategorien offensichtlech anescht behandelt gi 
sinn, opgrond vun enger Diskriminatioun, déi 
mir hei feststellen, da stellt sech d’Fro vum De-
dommagement, wéi och d’Chambre des Fonc-
tionnaires et opgeworf huet.
An et kann ee sech och froen, wa mer elo u 
sech hei net zwee, mee véier Weeër proposéie-
ren, fir aus där Situatioun erauszekommen - 
entweeder et mécht een näischt, da gëtt een 
2027 genannt, oder et mécht ee säin Travail de 
candidature oder et mécht een Iwwerstonnen 
oder et mécht een eng pedagogesch Aarbecht; 
also u sech gëtt et véier Weeër -, ob et dann 
net do vläicht Ongerechtegkeete ka ginn, ech 
weess et net, déi do opdauchen.

Mee eng lescht Bemierkung, déi mer awer um 
Häerz läit: Firwat hu mer Problemer, Professe-
ren ze rekrutéieren? Well et ass jo net fir 
 näischt, datt mer och déi Stagë reforméieren. 

Mir maachen et zum Deel wéinst enger Har-
moniséierung an der Fonction publique, wou 
mir als ADR ëmmer gesot hunn: „Mir sollen net 
esou onbedéngt déi automatesch Harmoniséie-
runge kucken, mee virun allem och de Besoin 
vun all Karriär.“ Ech mengen, dat ass eppes, 
wat e bëssen ënnert den Dësch gefall ass. 

Mee wa mer schonn hei de Problem hunn - 
mir hunn ëmmer e Problem gehat an deene 
leschte Joren - vun engem Rekrutement vu ge-
nuch Professeren, do solle mer och wëssen, dat 
huet mat enger Rei Saachen ze dinn: Dat huet 
och ze di mat engem Imageverloscht - leider - 
vum Beruff vum Professer. Et huet dermat ze 
dinn, datt mer vill Problemer an de Schoulen 
hunn. Et huet dermat ze dinn, datt mer eng 
Leeschtungsabouss hunn an de Schoulen.

A mir wëllen hei soen, wat mer ëmmer erëm 
soen, datt mir eis als ADR awer zum Prinzip 
vun der Leeschtungsgesellschaft bekennen. 
Dat motivéiert d’Schüler. A mir sollten och 
d’Leeschtung am Léiercorps, am Corps enseig-
nant, besonnesch unerkennen, fir datt mer an 
eng Kultur kommen, wou mer erëm no vir 
ginn als Gesellschaft, net nëmmen harmoni-
séieren, net nëmme stoe bleiwen, mee mat 
deem Wëllen, méi ze sinn a besser ze sinn an 
ëmmer besser ze ginn, och am Enseignement, 
fir dann eng Gesellschaft opzebauen, an där et 
wierklech derwäert ass, sech voll ze engagéie-
ren.

Ech soen Iech Merci.

 M. Fernand Etgen, Président.- Merci 
 villmools, Här Kartheiser. D’Regierung huet 
d’Wuert, den Här Educatiounsminister Claude 
Meisch.

Prise de position du Gouvernement

 M. Claude Meisch, Ministre de l’Éducation 
nationale, de l’Enfance et de la Jeunesse.- Jo, 
merci, Här President. Dir Dammen an Dir 
 Hären, e grousse Merci un den André Bauler, 
deen op eng ganz flott Manéier souwuel den 
Historique hei presentéiert huet, wéi awer och 
déi eenzel Dispositiounen, déi jo d’Resultat 
sinn och vun Diskussiounen, déi mer mat der 
 Enseignantsgewerkschaft aus dem Secondaire 
gefouert hunn. Dat huet d’Saach net manner 
komplex gemaach, mee ech denken, datt mer 
awer doduerjer op ganz vill eenzelne Situa-
tiounen och Léisunge konnte fannen.

Hei ass et jo esou, datt eigentlech keen disk ri-
minéiert war, mee mir hu festgestallt, datt dat, 
wat jiddereen als Méiglechkeet hat,  nämlech fir 
säin TC ofzeginn, datt dat vu ville Candidats 
sursitaires net genotzt gouf. An amplaz bei där 
Situatioun ze bleiwen, hu mer gesot, datt mer 
da mussen effektiv aner Situa tiounen an aner 
Méiglechkeeten do derbäisetzen, wou mer 
 dovunner ausginn, datt et méi einfach ass oder 
besser convenéiert, fir déi elo kënnen ze 
 notzen.

Vun där Hoffnung gi mer aus. An ech denken 
och, datt dat dann derzou féiert, datt mer à 

QUESTIONS

Dans le cadre de ses moyens de 
contrôle et de surveillance par 
rapport aux affaires 
gouvernementales, la Chambre, 
par le biais de ses membres, a le 
droit de poser des questions aux 
membres du Gouvernement. La 
question constitue une demande 
de renseignements d’un député à 
un ministre au sujet d’une affaire 
administrative ou de 
gouvernement. Le Règlement de 
la Chambre des Députés prévoit 
diverses sortes de questions : les 
questions écrites, les questions 
urgentes, les questions élargies 
ainsi que les questions posées lors 
des heures de questions ou 
d’actualité. 

QUESTIONSQUESTIONS

Le saviez-vous ?

moyen terme däitlech manner Candidat-sur-
sitairen hunn an datt et dann net onbedéngt 
bis 2027 dauert, bis dee Modell ausgelaf ass, 
mee vill éischter wäert de Fall sinn.
Wa mer awer hei och vu Penurie vun Enseig-
nantë wëlle schwätzen, da wëll ech awer och 
nach eng Kéier kloer soen, datt mer hei eppes 
maachen, wat d’Penurie net reduzéiert, mee 
éischter wäert méi grouss maachen, well jidde-
reen, dee sech hei wäert regulariséieren - säin 
TC wäert ofginn, déi Aarbecht am Interessi vun 
der Éducation nationale wäert maache respek-
tiv Iwwerstonne wäert halen -, wäert duerno 
natierlech och eng aner Tâche hunn: déi vum 
Professer an net méi déi vum Candidat.
Dat féiert dann derzou, datt mer an deene 
Branchen och en zousätzleche Besoin hu fir ze 
rekrutéieren. D’Regierung ass sech däers be-
wosst. D’Regierung rekrutéiert gären do, mee 
mir mussen also dann awer och nach eng Kéier 
kucken, datt mer méi rekrutéiert kréien an 
deene Branchen, fir och, jo, d’Organisatioun 
vun de Schoule sécherzestellen.

Ech wëll hei dem Haus Merci soe fir déi breet 
Zoustëmmung fir dëse Projet, well ech denken, 
mir maachen e Kapitel zou, wat effektiv e 
Stéckchen ze laang opbliwwen ass.
Merci.

 Plusieurs voix.- Très bien!
 M. Fernand Etgen, Président.- Merci vill-

mools dem Här Educatiounsminister Claude 
Meisch. D’Diskussioun ass elo ofgeschloss.
Mir kommen zur Ofstëmmung iwwert de Pro-
jet de loi 7576. Den Text steet am Document 
parlementaire 75765.
Vote sur l’ensemble du projet de loi 7576 et 
dispense du second vote constitutionnel
Fir d’éischt de Vote électronique fir déi perséin-
lech Stëmmen. Ech maachen de Vote électro-
nique elo zou a maachen den Appel nominal fir 
de Vote par procuration.
Appel nominal (votes par procuration)
Domat ass dëse Projet de loi eestëmmeg mat 
60 Jo-Stëmmen ugeholl.

Ont voté oui : Mmes Diane Adehm, Nancy Arendt 
épouse Kemp (par M. Georges Mischo), MM. 
Emile Eicher, Félix Eischen (par M. Paul Galles), 
Paul Galles, Léon Gloden (par M. Marc Spautz), 
Jean-Marie Halsdorf (par Mme Octavie Modert), 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, Mme 
Octavie Modert, M. Laurent Mosar, Mme Viviane 
Reding (par M. Aly Kaes), MM. Gilles Roth, Marco 
Schank, Marc Spautz, Serge Wilmes (par   
M.  Gilles Roth), Claude Wiseler et Michel Wolter 
(par Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann (par M. Gilles Baum), MM. Pim 
Knaff (par M. Claude Lamberty), Claude 
 Lamberty et Mme Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton (par M. Yves Cruchten), 
 Francine Closener, MM. Yves Cruchten, Mars Di 
Bartolomeo, Georges Engel, Claude Haagen, Mmes 
Cécile Hemmen et Lydia Mutsch ;

Mme Semiray Ahmedova (par Mme José Lorsché), 
MM. Carlo Back, François Benoy, Mmes Djuna 
Bernard, Stéphanie Empain, Chantal Gary, M. 
Marc Hansen, Mme Josée Lorsché et M. Charles 
Margue ;
MM. Jeff Engelen, Gast Gibéryen, Fernand 
 Kartheiser et Roy Reding (par M. Fernand 
 Kartheiser) ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.
Domat si mer um Enn vun der Sitzung vun 
haut ukomm. D’Chamber kënnt muer de 
 Mëtten um zwou Auer nees zesummen.
D’Sitzung ass opgehuewen.
(La séance publique est levée à 19.03  heures.)

Présidence :  M. Fernand Etgen, Président

SÉANCE 58 MERCREDI
22 JUILLET 2020

Sommaire
1. Ouverture de la séance publique

- M. Fernand Etgen, Président

2. 7530 - Débat d’orientation sur le rapport d’activité de l’Ombudsman (2018)
- Rapport de la Commission des Pétitions : M. Marc Goergen

- Débat : M. Paul Galles - M. Frank Colabianchi (interventions de M. Mars Di Bartolomeo et M. André 
Bauler) - Mme Simone Asselborn-Bintz - M. Marc Hansen - M. Roy Reding - M. David Wagner - M. Sven 
Clement

- Prises de position du Gouvernement : M. Marc Hansen, Ministre de la Fonction publique, Ministre aux 
Relations avec le Parlement - Mme Taina Bofferding, Ministre de l’Intérieur

3. 7615 - Projet de loi portant approbation de l’« Agreement between the Government of the 
Grand Duchy of Luxembourg and the Government of the Republic of Botswana for the 
 elimination of double taxation with respect to taxes on income and on capital and the 
 prevention of tax evasion and avoidance », et le Protocole y relatif, faits à Luxembourg, le 
19 septembre 2018
- Rapport de la Commission des Finances et du Budget : M. Guy Arendt (intervention de M. André Bauler)

- Prise de position du Gouvernement : M. Pierre Gramegna, Ministre des Finances

- Vote sur l’ensemble du projet de loi et dispense du second vote constitutionnel

4. 7616 - Projet de loi portant approbation du Protocole, fait à Luxembourg et à Nur-Sultan, 
le 14 octobre 2019, modifiant la Convention entre le Gouvernement du Grand-Duché de 
Luxembourg et le Gouvernement de la République du Kazakhstan tendant à éviter les 
doubles impositions et à prévenir la fraude fiscale en matière d’impôts sur le revenu et sur 
la fortune, signée à Astana, le 26 juin 2008, telle que modifiée par le Protocole, signé à 
Luxembourg, le 3 mai 2012
- Rapport de la Commission des Finances et du Budget : M. Guy Arendt

- Prise de position du Gouvernement : M. Pierre Gramegna, Ministre des Finances

- Vote sur l’ensemble du projet de loi et dispense du second vote constitutionnel

5. 7625 - Projet de loi portant modification de
 1° la loi modifiée du 24 juillet 2015 relative à FATCA ;
 2° la loi modifiée du 18 décembre 2015 relative à la Norme commune de déclaration 

(NCD) ;
 3° la loi du 25 mars 2020 relative aux dispositifs transfrontières devant faire l’objet d’une 

déclaration ;
 4° la loi du 12 mai 2020 portant adaptation de certains délais en matière fiscale,  financière 

et budgétaire dans le contexte de l’état de crise ;
 en vue de transposer la directive (UE) 2020/876 du Conseil du 24 juin 2020 modifiant la 

directive 2011/16/UE afin de répondre au besoin urgent de reporter certains délais pour la 
déclaration et l’échange d’informations dans le domaine de la fiscalité en r aison de la pan-
démie de COVID-19
- Rapport de la Commission des Finances et du Budget : M. Guy Arendt

- Discussion générale : M. Laurent Mosar - Mme Josée Lorsché - M. David Wagner

- Prise de position du Gouvernement : M. Pierre Gramegna, Ministre des Finances - M. Laurent Mosar 
(parole après ministre) - M. le Ministre Pierre Gramegna 

- Vote sur l’ensemble du projet de loi et dispense du second vote constitutionnel

6. 7609 - Projet de loi visant à mettre en place un fonds de relance et de solidarité et un 
 régime d’aides en faveur de certaines entreprises et portant modification de :
1° la loi modifiée du 4 décembre 1967 concernant l’impôt sur le revenu ;

 2° la loi modifiée du 20 décembre 2019 concernant le budget des recettes et des dépenses 
de l’État pour l’exercice 2020 ;

 3° la loi du 3 avril 2020 relative à la mise en place d’un régime d’aides en faveur des entre-
prises en difficulté financière temporaire et modifiant la loi modifiée du 19  décembre 2014 
relative 1) aux mesures sociales au bénéfice des artistes professionnels indépendants et des 
intermittents du spectacle 2) à la promotion de la création  artistique
- Rapport de la Commission des Classes moyennes et du Tourisme : Mme Simone Beissel

- Discussion générale : M. Marc Spautz - Mme Tess Burton - Mme Chantal Gary - M. Marc Baum -  
M. Sven Clement

- Prise de position du Gouvernement : M. Lex Delles, Ministre des Classes moyennes, Ministre du Tourisme

- Vote sur l’ensemble du projet de loi et dispense du second vote constitutionnel

7. 7612 - Projet de loi ayant pour objet la mise en place d’un régime d’aide temporaire en 
 faveur du commerce de détail en magasin
- Rapport de la Commission des Classes moyennes et du Tourisme : M. Guy Arendt

- Discussion générale : M. Marc Spautz (interventions de M. Claude Haagen et M. Max Hahn) -  
Mme Tess Burton - Mme Chantal Gary - M. Marc Baum - M. Sven Clement

- Prise de position du Gouvernement : M. Lex Delles, Ministre des Classes moyennes - M. Marc Baum  
(parole après ministre) - M. le Ministre Lex Delles

- Vote sur l’ensemble du projet de loi et dispense du second vote constitutionnel

8. 7594 - Projet de loi visant à stimuler les investissements des entreprises dans l’ère du 
 Covid-19
- Rapport de la Commission de l’Économie, de la Protection des consommateurs et de l’Espace :  

M. Claude Haagen

- Discussion générale : M. Laurent Mosar - M. André Bauler - M. Charles Margue - M. Marc Baum -  
M. Sven Clement (intervention de M. André Bauler)

- Prise de position du Gouvernement : M. Franz Fayot, Ministre de l’Économie - M. Laurent Mosar (parole 
après ministre) - M. le Ministre Franz Fayot

- Vote sur l’ensemble du projet de loi et dispense du second vote constitutionnel

9. Ordre du jour
- M. Fernand Etgen, Président

Au banc du Gouvernement se trouvent : M. Pierre Gramegna, M. Marc Hansen, Mme Taina 
 Bofferding, M. Lex Delles et M. Franz Fayot, Ministres.

(La séance publique est ouverte à 14.01 
heures.)

1. Ouverture de la séance publique
 M. Fernand Etgen, Président.- Ech maa-

chen d’Sitzung op.
Huet d’Regierung eng Kommunikatioun ze 
maachen?

 M. Marc Hansen, Ministre aux Relations 
avec le Parlement.- Dat ass net de Fall, Här 
 President.

2. 7530 - Débat d’orientation sur le 
rapport d’activité de l’Ombudsman 
(2018)

 M. Fernand Etgen, Président.- Mir hunn 
haut eng Orientéierungsdebatt iwwert de 
 Rapport d’activité vum Ombudsman iwwert 
d’Joer 2018. D’Riedezäit ass nom Modell 1 
 festgeluecht. An ech ginn direkt d’Wuert un den 
Här Marc Goergen als Rapporter vun der 
 Petitiounskommissioun, déi dës Orientéierungs-

debatt ugefrot huet. Här Goergen, Dir hutt 
d’Wuert.

Rapport de la Commission des Pétitions
 M. Marc Goergen (Piraten), rapporteur.- 

Här President, de Rapport 2018 vum Om-
budsman ass e Wierke vu ville Leit, dofir als 
Éischt deene Leit e grousse Merci, déi un 
 dësem Rapport matgeschafft hunn. Dat sinn 
alleguerten d’Memberen aus der Petitiouns-
kommissioun an all d’Memberen aus all 
 deenen anere Kommissiounen, déi de Rapport 
op hirem Ordre du jour haten. Ma merci och 
dem Personal aus der Chamber, virun allem 
dem Joé Spier, dee fir all Fro betreffend dëse 
Rapport ze erreeche war. Schlussendlech och e 

Merci un eise Mataarbechter bei de Piraten, de 
Gilles Mertz.
An natierlech e grousse Merci un den Ombuds-
man, d’Madamm Claudia Monti, an hir ganz 
Ekipp, déi eis hei wierklech en exzellenten Ak-
tivitéitsbericht aus dem Joer 2018 geliwwert 
hunn, an dat wéilt ech op dëser Plaz och ervir-
hiewen a luewen.
De Bericht vum Ombudsman, an dofir hu mir 
dat och esou an eisem Rapport geschriwwen, 

www.chd.lu




